
kki’an muyax qa Tayal

muyax Tayal qani cinbcyan ta sinrxan nya ga qutux ga muyax iyk roq,
qutux ga muyax kinlayan qghuniq. ru muyax kinalay rruma bih galang
b’nux. Skura 1yik roq ga muyax qani ga musa mcka skura iyik roq kya,
sklayun ginnesan na lwax muyax, crxan payat llwax te lingay na muyax,
sklayun nryax snyan naha qghuniq srapa kya, babaw cr’an na lawn ga cyan
naha nryang ssyaw ro cka na muyax, pisang bgni na muyax gani ssamax na
btunux, yulaq ghuniq, Imiquy, qqnahiy, sa Inamu na muyax qani, cyan qlu
cka na muyax, ssyax bih gnryang laga twangan cmi tubung cyugal ini ga
payat tubung.

qutux muyax ga pisang kki’an na qutux cinmuyax nanak, cka na muyax
ga cyan na hka’, lingay hka’ hiya ga cyan naga sayin ’byan, ’pa kinlayan na
rruma, ssyax na gqnryang ga cyan patus, lalaw, karoh ini ga mllamu na qqaya
pinmahan gani bina na muyax kinnalay ga muyax rruma, skaki sbnux hayi
qa cquliq Tayal ga uka hayi bnux na btunux, s’agal naha rruma kbalay
Inamu nya ro qnyang na muyax gani, ana ga ptnaq khuyan naha ciman ro,
musa ptnak bawiq nya iyik muyax ro tanux qani, Inamu nya hiya ga musa

say1 tkara nya, nanak puqing llwax muyax ga balung ghuniq mwah pccwak,

Inamu nya ga ssamax naha kban na rruma, ro blequn ssamax, ssyax iyk na
gnryax muyax ro tanux ga pxan naha tapa btunux, tutu naha rroq, yaca ini
kyupiy qwalah.

cinbcyan ywaw na qgaya muyax gani, mai kilgan nya, te qutux ga,
muyax ki’an cinmuyax ta, iyk nya ga maki hka’, maki sayin ’pa ’byan gani
gasqryangan rruma, te llaw ga byan yaba, binah ga ’byan yaya, ssamax na
ha kyhil bganu rroq ga pisang ’byan na llaqi, gbya m’abi ga uka helax,
sgiwan pnahuq puniq hka’ mwah klxun hi llaqi.

te saying a khu, qutux muyax ga kya qutux nanak muyax kkian, ana ga
skbalay binah na libu ro ssyan qnqayan uyi, pisang khu’ qani, khu’ ga ktalan
ta maki qalang na Tayal krryax, maki tanux muyax tag a musa nah skbalay
payat llwax na tyaba khu, qutux qutux Iwax ga hyuci calay, sbwan naha
ghuniq hmtuy qoli gani, gnkux maha mwah mquriq maniq qoli, te cyugal
ga ’pa syan tunux na paris, uka yal maha gaga na Mgaga sq cquliq Ta’u

qani, ita Taya ro ccquliq hiya ga maki gaga na Mgaga qabax.

